
	1.
	Պետական գույքի  կառավարման կոմիտե
28.09.2020թ.
N01/10.4/7074-2020

	Ընկերությանվերանվանմանհամար ՀՀ կառավարության որոշման նախագիծ շրջանառելու անհրաժեշտություն չկա: Առաջարկվում է այն իրականացնել ընկերության բաժնետերերի արտահերթ ժողովով։
ՀՀ կառավարության որոշման առկայության պարտադիր պահանջը վերաբերվում է «Բաժնետիրական ընկերությունների մասին» ՀՀ օրենքի 67-րդ հոդվածի 1-ին կետի բ), գ) և ը) ենթակետերում նշված դեպքերին՝ այն է, վերակազմակերպում, լուծարում և կանոնադրական կապիտալի չափի նվազեցում։
ՀՀ կառավարության 2006թ. նոյեմբերի 2-ի թիվ 1911-Ն որոշմամբ «Գյումրու «միջազգային կարմիր խաչի» անվան պոլիկլինիկա» ՓԲԸ-ին անդրադարձը կրում է տեղեկատվական բնույթ և ՀՀ Շիրակի մարզի առողջապահական համակարգի օպտիմալացման պլանով ընկերության հետ կապված որևէ գործառույթ չի նախատեսվում իրականացնել, հետևաբար հիշյալ որոշման մեջ փոփոխություն կատարելու անհրաժեշտություն ևս չկա։ Ընկերության անվանափոխումից պարտավորություններն ու իրավունքները չեն դադարում և փոխանցվում են իրավահաջորդությամբ։
	Առաջարկությունները չեն ընդունվել։
Համաձայն «Բաժնետիրական ընկերությունների մասին» ՀՀ օրենքի 14-րդ հոդվածի՝ բաժնետիրականընկերության հիմնադիր փաստաթուղթն Ընկերության կանոնադրությունն է։Հիմնադրի ստեղծած Ընկերությունը գործում է այդ հիմնադրի հաստատած կանոնադրության հիման վրա:Կանոնադրության պահանջները պարտադիր են Ընկերության բաժնետերերի և նրա բոլոր մարմինների համար:
 Կանոնադրությունը սահմանում է
Ընկերության ֆիրմային անվանումը` լրիվ, կրճատ։ 
Համաձայն «Բաժնետիրական ընկերությունների մասին» ՀՀ օրենքի 15-րդհոդվածի՝ բաժնետիրական ընկերության կանոնադրության մեջ լրացումներ և փոփոխություններ կատարելը, ինչպես նաև կանոնադրությունը նոր խմբագրությամբ հաստատելը կատարվում է ժողովի որոշմամբ։
Նկատի ոււնենալով, որ ՀՀ Շիրակի մարզի առողջապահական հաստատությունների ներկա վիճակը արտացոլված է ՀՀ կառավարության 2006 թվականի  նոյեմբերի 2-ի N 1911-Ն որոշման մեջ, ուստի անհրաժեշտ է փոփոխություն կատարել նաև  ՀՀ Շիրակի մարզի առողջապահության համակարգի oպտիմալացման ծրագիրը ներառող՝ ՀՀ կառավարության 2006 թվականի նոյեմբերի 2-ի N 1911-Ն որոշման N 9 հավելվածում։

	2.
	Կադաստրի կոմիտե
28.09.2020թ.
NՍԹ/5854-2020
	Դիտողություններ և առաջարկություններ չունենք:
	Ընդունվել է ի գիտություն:

	3.
	ՀՀ ֆինանսների նախարարություն
02.10.2020թ.
N 01/11-1/14735-2020
	Դիտողություններ և առաջարկություններ չունի:
	Ընդունվել է ի գիտություն:

	4.
	ՀՀ առողջապահության նախարարություն
05.10.2020թ.
N ԱԹ//23441-2020
	Դիտողություններ և առաջարկություններ չկան։
	Ընդունվել է ի գիտություն:

	5
	Պետական գույքի  կառավարման կոմիտե
22.10.2020թ.
N01/10.4/7555-2020
	Պետական գույքի կառավարման կոմիտեն նախագծի վերաբերյալ իր առաջարկը ներկայացրել է 28.09.2020թ. թիվ 01/10.4/7074-2020 գրությամբ։ Այլառաջարկներչկան։
	Ընդունվել է ի գիտություն:

	6
	ՀՀ արդարադատության նախարարություն
22.10.2020թ.
N 01/10.4/7555-2020
	««Գյումրու «Միջազգային կարմիր խաչի» անվան պոլիկլինիկա» փակ բաժնետիրական ընկերությունը վերանվանելու և Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն։

	7.
	Վարչապետի աշխատակազմի կադրերի և
անձնակազմի կառավարման վարչություն
(եզրակացություն)
	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ անհրաժեշտ է ներկայացված Նախագծում <<Նորմատիվ իրավական ակտերի մասին>> և <<Բաժնետիրական ընկերությունների մասին>> բառերից հետո նշված <<Հայաստանի Հանրապետության>> բառերը հանել: 
2. <<Նորմատիվ իրավական ակտերի մասին>> օրենքի (այսուհետ՝ Օրենք) 13-րդ հոդվածի 1-ին մասի համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Տվյալ դեպքում, ուսումնասիրելով <<Բաժնետիրական ընկերությունների մասին>> օրենքը, պարզ է դառնում, որ Նախագծի նախաբանում <<Բաժնետիրական ընկերությունների մասին>> օրենքի 4-րդ հոդվածին կատարված հղումն անհասկանելի է, փոխարենն անհրաժեշտ է հղում կատարել հիշյալ օրենքի 14-րդ, 15-րդ և 67-րդ հոդվածներին, ինչը համահունչ է Օրենքի 13-րդ հոդվածի 1-ին մասին:  
3. Նախագծի 1-ին կետով առաջարկվում է <<Գյումրու <<Միջազգային Կարմիր Խաչի>> անվան պոլիկլինիկա>> փակ բաժնետիրական ընկերությունը (պետական գրանցման համարը՝ 29.140.00571) վերանվանել <<Գյումրու Սուրբ Գրիգոր Նարեկացու անվան պոլիկլինիկա>> փակ բաժնետիրական ընկերություն (այսուհետ՝ ընկերություն), սակայն ընկերության գտնվելու վայրը նշված չէ, ուստի՝ առաջարկում է լրացնել այն, հաշվի առնելով <<Բաժնետիրական ընկերությունների մասին>> օրենքի 4-րդ հոդվածը:
4. <<Բաժնետիրական ընկերությունների մասին>> օրենքի 15-րդ հոդվածի 1-ին մասի համաձայն՝ կանոնադրության մեջ լրացումներ և փոփոխություններ կատարելը, ինչպես նաև կանոնադրությունը նոր խմբագրությամբ հաստատելը կատարվում է ժողովի որոշմամբ, որն ընդունվում է դրան մասնակցած` քվեարկող բաժնետոմսերի սեփականատերերի կամ ձայների 3/4-ով, իսկ կանոնադրական կապիտալի ավելացման դեպքում` ժողովին մասնակցած` քվեարկող բաժնետոմսերի սեփականատերերի կամ ձայների մեծամասնությամբ կամ խորհրդի միաձայն որոշմամբ: Ընկերության կանոնադրությամբ սույն մասով նախատեսված հարցերով որոշումների ընդունման համար կարող է սահմանվել ձայների առավել մեծ քանակ:
Նախագծի 2-րդ կետով նախատեսվում է, որ Հայաստանի Հանրապետության Շիրակի մարզպետը` սույն որոշումն ուժի մեջ մտնելուց հետո` երկամսյա ժամկետում հաստատելու է ընկերության կանոնադրությունը՝ նոր խմբագրությամբ, սակայն ինչպես <<Բաժնետիրական ընկերությունների մասին>> օրենքի 15-րդ հոդվածի 1-ին մասը, որին հղում է կատարված Նախագծում այլ կարգավորում է սահմանում՝ ընկերության կանոնադրությունը հաստատելու իրավասությունը վերապահելով ժողովին: Տվյալ դեպքում, արդյոք Շիրակի մարզպետն է հանդիսանում ժողովը:
Բացի այդ, Նախագծով առաջարկվում է <<Գյումրու <<Միջազգային Կարմիր Խաչի>> անվան պոլիկլինիկա>> փակ բաժնետիրական ընկերությունը (պետական գրանցման համարը՝ 29.140.00571) վերանվանել <<Գյումրու Սուրբ Գրիգոր Նարեկացու անվան պոլիկլինիկա>> փակ բաժնետիրական ընկերության, հետևաբար նման պայմաններում ոչ թե պետք հաստատել ընկերության կանոնադրությունը՝ նոր խմբագրությամբ, այլ անհրաժեշտ է կանոնադրության մեջ կատարել համապատասխան փոփոխություններ, ուստի՝ առաջարկում եմ խմբագրել այն:
5. Նկատի ունենալով Օրենքի 23-րդ հոդվածի դրույթները և հաշվի առնելով Նախագծի իրավական բնույթը, անհրաժեշտ է Նախագիծը լրացնել նոր 5-րդ կետով, որը պետք է նախատեսի որոշումն ուժի մեջ մտնելու ժամկետը:
	Առաջարկություններն ընդունվել են։






